
Анотация: Республикамизда юқори технология асосида ишлайдиган фармацевтика 
корхоналарини ташкил этиш, маҳалий доривор ўсимликлар асосида табиий дори восита-
ларини ишлаб чиқишни йўлга қўйиш долзарб вазифаларидан ҳисобланади. Ҳозирги кунда 
доривор ўсимликлар асосида  тайёрланган дори воситаларига халқ табобати ва илмий 
тиббиётда қизиқиш ортиб бормоқда. 

Калит сўзлар:  стифилос, бўймадорон, жўхори попуги, флавоноидлар, полисахаридлар, 
танинлар, эфир мойи, ВНИИФ усули, мацерация усули, перколяция усули

Фармакогнозия кафедрасининг олимлари томонидан пешоб ҳайдаш ҳусусиятига эга 
бўлган “Стифилос” йиғмаси таклиф этилган. Йиғма тубулғи баргли бўймадарон ер устки 
қисми  ва жўхори попугидан иборат. Бўймадорон ер устки қисмининг кимёвий таркибида 
алкилоид ахиллеин (0,05%), К витамини, полисахаридлар, танинлар, флавоноидлар, эфир 
мойи (1% гача), сирка ва изовалер кислоталар, спиртлар (20%) мавжуд. Жўхори попуги-
нинг таркибидаги биологик фаол моддалар, асосан тритерпен сапонинлар, флавоноидлар, 
витаминлар комплекси (Б, C, Д, К гуруҳлари) ва микроэлементлар (селен, рух, магний, 
фосфор, темир, натрий, калций минераллари ва бошқалар) мавжуд. 

Ишнинг мақсади: Юқоридагиларни иноботга олган ҳолда стифлос йиғмаси асосида 
суюқ экстракт технологияси бўйича илмий изланиш олиб боришни мақсадга мувофиқ деб 
топилди.

Усуллари: илмий изланишда ажратма олиш жараёнига таъсир этувчи омиллардан хом 
ашё таркибидаги биофаол моддаларни тўлиқ ажратувчига ажралиб чиқиши учун мақсадга 
мувофиқ ажратувчини танлаш лозим [1].  Ажратувчи сифатида тозаланган сув, 40, 50, 60 
ва 70% ли этил  спиртлардан фойдаланилди. 10 г хом ашё устига 50 мл турли ажратув-
чилардан  қуйиб, 24 соатга хона ҳароратида, ёруғликдан ҳоли жойда қолдирилди. Сўнгра 
ажратма сиқиб олинди. Олинган ажратмалардан 5 мл дан олиб бюксга солинди ва қуруқ 
қолдиқ қолгунча сув хаммомида буғлатилди. Қуруқ қолдиқ миқдори гравиметрик усул-
да аниқланди. Олинган натижалар 70% этил спиртида олинган ажратмада кўпроқ қуруқ 
қолдиқ ҳосил бўлганлиги аниқланди. Ажратувчи сифатида 70% этил спиртидан фойда-
ланишни лозим деб топдик. Сўнгра уч ҳил усулда: мацерация, перколяция ва ВНИИФ 
усулларида ажратмалар олинди. 

Мацерация усули: бунинг учун керакли миқдорда тортиб олинган хом ашёга 1:5 нисбат-
да тоза ажратувчи қуйиб, 7 кунга бўктириб қўйилади. Бу вақт давомида вақти-вақти билан 
аралаштириб турилди. Керак бўлса яна тоза ажратувчи қуйилади. Сўнгра 1:1 нисбатда 
ажратма ҳосил бўлгунча сиқиб олинди.

Перколяция усули: керакли миқдорда тортиб олинган хом ашёга 1:5 нисбатда тоза ажра-
тувчи қуйиб, 8 соатга бўктириб қўйилди. Сўнг уни перколяторга солиб устида тоза ажра-
тувчи билан ойнасимон қават ҳосил қилинади ва 24 соатга қолдирилди. Белгиланган вақт 

ўтгач, алоҳида идишга ажратмани 85% перколяция қилиб олиниди (1-ажратма), бошқа 
идишга, хом ашё таркибида биофал модда қолмагунча тоза ажратувчи билан перколяция 
қилинади (2-ажратма). Олинган 2-ажратма сув ҳаммомида қуюқ, асалсимон чўзилувчи 
масса хосил бўлгунча буғлатилиб (15%), 1-ажратма (85%) билан бирлаштирилади ва тоза 
ажратувчи билан 100% етказилди.

ВНИИФ усули: керакли миқдорда тортиб олинган хом ашё тенг 3-қисмга бўлиб, учта 
перколяторга солинди. Биринчи перколяторга ойнасимон қават ҳосил бўлгунча тоза аж-
ратувчи қуйиб, 2 соатга қолдирилди. Сўнгра ажратмани қуйиб олинди ва 2-перколятор-
га  қуйиб, иккала перколяторда тоза ажратувчи билан ойнасимон қават ҳосил қилинди 
ва 2 соатга қолдирилди. Кейин иккинчи перколятордаги ажратмани учинчига, биринчи-
ни иккинчига қуйиб, уччала перколяторда ойнасимон қават ҳосил қилинди ва 24 соатга 
қолдирилди. Сўнгра ажратма олиш бошланди. 3-перколятордан перколятордаги хом ашё 
ҳажмига тенг миқдорда ажратма қуйиб олинди. 2-перколятордаги ажратмани 3- га, 1-даги 
2-га қуйилди ва ойнасимон қават ҳосил қилинди. 1-перколятор эса ишдан чиқарилди. Бу 
жараён такрорланади ва уч марта олинган ажратмалар қўшилиб ажратма 100% га етка-
зилди. Натижалар: ажратмалар таркибидаги флавоноидларга (рутин) нисбатан спектрофо-
тометрик усулида 408±2нм тўлқин узунлигида аниқланди[2]. Олинган натижалар бўйича 
ВНИИФ усулида олинган ажратма таркибида биофаол модда миқдори бошқа усулларга 
қараганда самарадорлиги  юқори деб топилди.

Хулосалар: тажриба натижалари аосида стифлос йиғмасидан суюқ экстракт олишда аж-
ратувчи сифатида 70% этил спиртидан фойдаланилди ва ВНИИФ усулида ажратма олиш 
мақсадга мувофиқ деб топилди.

